
Egizu bat gure proiektuarekin

LAB, Languntza sendoa, egunero zugandik hurbil
LAB errealitate indartsu eta sendoa bihurtu da. Sortu ginenetik ez
diogu hazteari utzi eta dagoeneko 30.000  afiliatu baino gehiago
gara. Ikastoletan gehiengo nabaria daukagu.
Euskal sindikalismoaren erreferentziazko lekua betetzen duen sindi-
katu handia osotzen dugu. Aurrera egiten dugu etengabe ekintza
sindikalean, ekimen eta alternatiba sektorialetan, mobilizazioan,
heziketa sindikalean, lege eta lan aholkularitzan, argitalpenetan,
informazioan, gabinete teknikoetan eta lan arloetan.
LABek horrez gain profesional talde zabala osatu du. Lan munduan
egunez egun bizi garen pertsona militanteak gara eta zure proble-
mak ezagutzen ditugu; prest gaude zuri laguntzeko.

Proiektu solidario, abertzale eta ezkertiarra
LAB klase-sindikatua da, gizartean sustraitua eta gaur egungo egoe-
ra sozioekonomikoaren ondorioak pairatzen dituzten langileekin
konprometitua: gazteria eta emakumeen eskubideen alde, prekarie-
tatea eta gizarte bazterkeria borrokatuz, arraza eta sexu orienta-
zioagatiko diskriminazioaren aurka, ekologia babestuz...
LABen bere etorkizuna erabakitzeko gai den Euskal Herri buruja-
betza nahi dugu, euskal gizartearen premien arabera eraikia auto-
determinazioaren bidetik, jendarte eredu solidario eta justuaren
alde gainetiko herriekin batera borrokatuko den Euskal Herria.

Ikastola eta ikastoletako langileen aldeko 
apustua egiten duen sindikatu bakarra

Ordezkapen laburretarako
1.- Kontratu mota:
Irakasle laguntzailearen kontratua hilabete baino laburragoak diren
ordezkaketetan soilik egin daiteke; luzeagoetan “irakasle titularrare-
na” zuzenean egin behar da.
Gerta daiteke Ikastolak ez jakitea hasieratik ordezkapenaren luza-
pena; kasu horietan laguntzailearena egin arren, hilabetea gainditu-
takotan, figura hau titularrarengandik trukatuko da. Honek eragina du
funtziotan zein soldatetan, baina ez INEMi begira.

2.- Soldatak:
“Irakasle laguntzailea” edo “irakasle titularra” izateak alde handia
dakar soldatetan, adibidez:
• Titularra: Hezitzaile, Haur Hezkuntzako 1º zikloa: 1248,62 Euro
• Laguntzailea: Hezitzaile, Haur Hezkuntzako 1º zikloa: 1248,62 Euro
• Titularra: Haur eta Lehen Hezkuntza: 1825,07 Euro
• Laguntzailea: Haur eta Lehen Hezkuntza: 1460,06 Euro
• Titularra: DBH-1: 1825,07 Euro + 110,76 (plusa)
• Laguntzailea: DBH-1: 1548,65 Euro
• Titularra: DBH-2 eta Batxilerrean: 2125,89 Euro
• Laguntzailea: DBH-2 eta Batxilerrean: 1700,71 Euro

Adi eta gogoratu: hilea gainditutakoan soldata diferentzia jasotzeko
atzeranzko eskubidea dago.

Ordukako kontratuetan: Kotizatutzako egunak = egindako orduak/5 
Jubilazioari begira kotizatutako egunak= (egindako orduak/5) x 1,5



3.- Eskubideak:
Ikastoletako Lan Hitzarmenak ikastolak kontratatu dituen langile guz-
tiei eragiten die, BEHIN BEHINEKOAK barne! Interesgarrienak izan-
go direlakoan, ondoren zenbait kasu jaso dira:

- Gaizki aurkitzen zarenean baja hartzeko eskubidea daukazu
(kobratuz), horretarako, 3 egunetako epean baja partea ikasto-
lan aurkeztu beharko duzu (4 egunetara konfirmazio partea aur-
kezten da eta ondoren astero).

- Kontratuak irauten duen bitartean ezintasun egoeran dagoenak
%100 kobratzen du. Ezintasunean zaudela kontratua amaitzen
bazaizu, PARO egoerara pasatzen zara (Hau, lege berri bat da;
2002ko urtarrilean indarrean jarri delarik), beraz, oinarri araut-
zailearen arabera %70 eta 180. egunetik aurrera %60 kobratuko
duzu.

- Amatasunagatiko bajak, salbuespen bat dira eta amatasuna
amaitu arte ez da langabeziagatiko prestazioa agortzen hasten.
(Ikastoletan, amatasunagatiko baimenak 18 astekoak dira +
ugatzaldirako ordubete egunero edo 3 asteko luzapena; 18 aste-
etatik 6 erditu ondoren hartu beharrekoak dira besteak amak eta
aitak erabakitzen duenean)

- Amatasun lizentzia (18 aste+3 ugatzaldiko aurreko lizentzia
aldiarekin jarraian) abuztuko oporraldiekin bat eginez gero, gal-
dutako egun kopurua errekuperatuko da.

4.- Baimenak:
- Medikuarengana joateko, seme-alabak eta norberaren ardura-
pean dauden pertsonak laguntzeko...
- Ezkondugabeko bikoteen eskubideak parekatuak daude.
- Ohiko bizilekuz aldatzeagatik egun bateko baimena.

5.- Kontratazioaren amaieran:
• Likidazioa kobratu behar duzu:
Kontratua bukatzen den hilabetean lan egindako egunak + extrari
dagokion zatia.
Extrari dagokionez: 6 hilabeteri extra osoa dagokio, beraz, 2 hilabe-
tetan egon bazara 2/6 dagokizu.
Eta ez ahaztu: lehen hilean, titular moduan ez badizute ordaindu,
aldea likidazioan eman behar dizute.

• Atzerapenak:
Ikastolan urtarriletik ekainera lanean egon bazara eta gero
Ikastolarekin lotura apurtzen bada ere, urte berriari dagokiona
kobratu behar zenuenez Ikastolak atzerapenak eman behar dizkizu,
Lan Hitzarmen berriak onartu duen igoerari dagokiona.

• Interesatzen bazaizu... ondorengo agiria eska dezakezu ikastolan:
Beste lan postu berri baterako interesgarria izan dakizuke ondoren-
go agiria: “Ordezkapenetarako edo epe jakinerako kontratatuko lan-
gileei, behin behineko kontratua bukatu ondoren... lanean emanda-
ko egun kopurua adieraziko duen egiaztagiria emango die ikasto-
lak (Ikastoletako Lan Hitzarmenaren 26 – 2 Artikuluak)



6.- Langabezia
- Kobratzeko eskubidea eduki ahal izateko gutxienez, 360 egun koti-
zaturik eduki behar duzu azken 6 urteetan (jarraian edo ez).

360 egun = 4 hilabeteko paroa

- Eskaera: Inemen Ikastolak emandako agiriarekin eta 15 egunetako
epean (bestela, ez da eskubiderik galtzen baina bai dirua).

- Langabeziagatiko prestazioa kobratzen ari denean, berriro lanean
hasten bada eta bigarrenez langabezira badoa, egoera bi bereiztu
behar dira:

1.- Bigarren lanaldia 12 hilabetekoa gutxienez: aurretik agortu
gabe gelditu den langabezia eta lan berri honek sortutakoaren
artean hautatu behar du langileak (10 egunetako epean). Behin
bat aukeratu duela, bestea galdu egiten du. Aukeraketa egiteko
kontuan hartu beharreko aldagaiak : prestazioaren iraupena eta
kantitatea (azken 180 egunetako soldata...).
2.- Bigarren lanaldia 12 hilabete baino gutxiagokoa bada:
Aurreko lanaldiak eratorritako prestaziotik agortu gabe zeukana
kobratuko du eta lanaldi berriak pilatzen joango dira.
Lehenengoa agortu gabe langabezi berria kobratzen hasi nahi
badu aurrekoari uko egin behar dio langabezian dagoen azken
egunean.

- Langabeziagatiko prestazioa behin agortuta edo 360 egun kotiza-
tu ez badu lanik gabe jarraituz gero (ardura familiarrak badituzu edo
45 urtetik gorakoentzat), “subsidioa” jasotzeko aukera badago:
Hilabeteko diru sarrerak < LGSren %75 izan behar da.

LANGABEZIAGATIKO PRESTAZIOAK
Kotizazio epea (egunetan) Prestazioaren iraupena (egunetan)

360tik 539ra 120 (4 hilabete)
540tik 719ra 180 (6 hilabete)
720tik 899ra 240 (8 hilabete)
900tik 1.079ra 300 (10 hilabete)
1.080tik 1.259ra 360 (12 hilabete)
1.260tik 1.439ra 420 (14 hilabete)
1.440tik 1.619ra 480 (16 hilabete)
1.620tik 1.799ra 540 (18 hilabete)
1.800tik 1.979ra 600 (20 hilabete)
1.980tik 2.159ra 660 (22 hilabete)
2.160tik aurrera 720 (24 hilabete) 

PRESTAZIOAREN ZENBATEKOA

Zenbatekoa Lehenengo 180 egunak oinarri 
arautzailearen %70.
181 egunetik aurrera oinarri 
arautzailearen %60.


